
				এই পাতাটির মুদ্রণ সংশোধন করা প্রয়োজন। 
ভক্তের আশা
ভগবদগীতার নবম অধ্যায়ে শ্ৰীকৃষ্ণ অজুনকে বলিতেছেন“হে অজুন, যখন তুমি কোনও কাৰ্য কর, যখন আহার কর, যখন দানধ্যান কর, যখন তপস্যা কর, সমুদায় আমাতে অৰ্পণ কর। তাহা হইলে তুমি শুভাশুভ ফল স্বরূপ কর্মবন্ধনে আবদ্ধ হইবে না, তোমার আত্মা প্রকৃত বৈরাগ্য ও যোগ লাভ করিবে, এবং তুমি আমাকে প্রাপ্ত হইবে। আমি সকল প্ৰাণীতে সমান ভাবে আছি, কাহারও প্ৰতি আমার বিরাগ কাহারও প্ৰতি অনুরাগ নাই। যে কেহ আমাকে ভক্তিপূর্বক ভজনা করে, আমি সে জনে থাকি, সে জন আমাতে থাকে। সে যদি দুরা চারদিগের মধ্যে অগ্রগণ্যও হয় এবং অনন্যগতি হইয়া ঐকান্তিক ভাবে আমাকে ভজনা করে, তাহাকে সাধু বলিয়া জানিতে হইবে ; সে ত্বরায় ধর্মাত্মা হইয়া অক্ষয় শান্তি লাভ করে। হে অজুন, নিশ্চয় জানিও, আমার ভক্ত কখনও বিনষ্ট হয় না।”
এইরূপ খ্ৰীষ্টীয় ধর্মশাস্ত্র বাইবেলের আইসেয়া নামক গ্রন্থের ৪১ পরিচ্ছেদে আছে, ঈশ্বর বলিতেছেন
“তোমাকে আমি পৃথিবীর প্রান্তভাগ হইতে আনিয়াছি ; জগতের বড় লোকদিগের মধ্য হইতে তোমাকে আহবান করিয়াছি এবং তোমাকে বলিয়াছি যে তুমি আমার ভৃত্য। আমি তোমাকে মনোনীত করিয়াছি, তোমাকে পরিত্যাগ করি নাই। "
“তুমি ভয় পাইও না, কারণ আমি তোমার সঙ্গে আছি। ত্ৰাসযুক্ত হইও না, কারণ আমি তোমার ঈশ্বর। আমি তোমাকে সবল করিব। নিশ্চয় বলিতেছি, আমি তোমাকে আমার পুণ্য ভাবের দক্ষিণ হস্ত দ্বারা
তুলিয়া ধরিব।

